
Annotatsiya: Mazkur maqolada, ijtmoiy himoyaga muhtoj bolalar haqida, hamda 

ularga yurtimizda qanday shar- sharoitlar yaratilib berilayotganligi shuningdek, bu 

maqolada ijtmoiy himoyaga muhtoj bolalarga qanday pedagogik yordam ko’rsatish 

masalalari haqida keng ma’lumotlar berilgan. 

Abstract: This article provides extensive information about children in need of 

social protection, and what conditions are created for them in our country, as well as 

the issues of pedagogical support for children in need of social protection. 

Аннотация: В данной статье представлена обширная информация о детях, 

нуждающихся в социальной защите, и о том, какие условия для них созданы в 

нашей стране, а также вопросы педагогического сопровождения детей, 

нуждающихся в социальной защите. 

Ijtmoiy himoyaga muhtoj bolalar - O‘zbekiston Respublikasi “Bola huquqlarining 

kafolatlari to‘g‘risida” gi Qonunining 3- moddasiga muvofiq, yuzga kelgan sabablar 

tufayli og‘ir turmush sharoitida qolgan, davlat va jamiyat tomonidan alohida himoya 

qilishga hamda qo‘llab-quvvatlashga muhtoj bolalar,  shu jumladan: nogiron bolalar, 

jismoniy yoki ruhiy rivojlanishida nuqsoni bor bolalar, yetim  bolalar,  ota-ona 

qarmog‘idan mahrum bo‘lgan bolalar, ixtisoslashtirilgan  bolalar uyida  tarbilayotgan 

bolalar, muayyan yashash joyiga ega bo’lmagan bolalar, kam ta’minlangan oilalardagi 

bolalar, zo‘ravonlik va tabiiy ofatlar natijasida jabrlangan bolalarni keltirishimiz 

mumkun. 

Mamlakatimizda ijtimoiy himoyaga muhtoj bolalarni tarbiyalash va qoʻllab-

quvvatlashning bir necha tuzilmalari yoʻlga qoʻyilgan. 13 ta Bolalar uyida 560 nafar, 16 

ta Mehribonlik uyi va 4 ta Bolalar shaharchasida 1 ming 823 nafar, 86 ta maxsus 

maktab-internatda 21 ming nafar oʻgʻil-qizlar tarbiyalanmoqda. Bundan tashqari, 79 

ming nafar bolalar homiylik, vasiylik va oila patronati qaramogʻiga olingan. 

Mehribonlik uylaridagi bolalarga saboq berish, ularni axborot texnologiyalari, xorijiy 

tillar, kasb-hunar va tadbirkorlikka oʻqitish, sport bilan shugʻullanishlarini tashkil etish 

boʻyicha yangi metodikalar ishlab chiqiladi. 14 yoshdan yuqori oʻgʻil-qizlarni eng talab 

yuqori kasblarga oʻrgatish yoʻlga qoʻyiladi. 

Oliy va oʻrta maxsus taʼlim vazirligi, Turizm va sport vazirligiga har bir 

Mehribonlik uyi va Bolalar shaharchasiga oliy oʻquv yurti hamda sport maktablarini 

biriktirish vazifasi qoʻyildi.  Alohida yordamga muhtoj bolalar me’yorda rivojlangan   

tengdoshlari orasida inkluziv ta’limda yoki ixtisoslashtirilgan ta’lim-tarbiya 

muassasalarida tarbiyalanishi va o‘qitilishi maqsadga muvofiq. Bolaning umumiy 

rivojlanishiga har tomonlama kuchli ta’sir etgan nuqsonlargina uni alohida yordamga 

muhtoj bola deb hisoblashga asos bo‘lishi mumkin.uning har tomonlama rivojlanishiga 

ta’sir etmaydigan, u maktab tengdoshlari qatori o‘zlashtiradigan bo‘lsa, u alohida 

yordamga muhtoj bolalar toifasiga kirmaydi. 

Alohida yordamga muhtoj bolalarning jismoniy yoki ruhiy rivojlanishida 

kuzatiladigan og‘ir, keskin o‘zgarishlar bo’ladi. Inklyuziv ta’lim tizimi alohida 

yordamga muhtoj bolalarning hayotida muhim ahamiyat kasb etadi. Shu sababli 

inklyuziv ta’limni tashkil etishga uning maqsadi, tamoyillari va vazifalariga alohida 

e’tibor qaratilmoqda. Maxsus yordamga muhtoj bo‘lgan bolalar ta’lim tarbiyasi, ularni 

o‘qish va yozishga o‘rgatish muammolari, ijtimoiy hayotga moslashtirishga ko‘mak 

berish, bu ishlarni samarali amalga oshirish, maxsus soha xodimlari hamda alohida 

yordamga muhtoj bo‘lgan bolalarning otaonalariga amaliy yordam berilmoqda. 

Inklyuziv ta’lim bu – alohida yordamga muhtoj bo‘lgan bolalar bilan sog‘lom bolalar 

o‘rtasidagi to‘siqlarni bartaraf etish maqsadida rivojlanishida nuqsoni bo‘lgan 

bolalarni, ularning nuqsoni darajasiga qarab sog‘lom tengdoshlari bilan birgalikda 

ta’lim va tarbiya olish imkonini beruvchi ta’lim tizimi hisoblanadi. Barcha ta’lim 

tizimlarining maqsad va vazifalari bo‘lgani kabi inklyuziv ta’limning ham o‘z vazifalari 

mavjud. 

Hozirgi paytda ko‘pgina mamlakatlarda alohida yordamga muhtoj bolalarning 

imkoniyatlari va ehtiyojarini inobatga olgan holda alohida ta’lim va tarbiya berishdan 

inklyuziv ta’limga o‘tilib kelinmoqda. Aslina olib qaraganda O‘zbekistonda ham bu 

ta’lim tizimini tashkil etish ancha yillar oldin boshlangan, lekin bu yo‘lda bir qancha 

muammolar paydo bo‘lgan. Inklyuziv ta’limni tashkil etish uchun maktablarda kerakli 

shart – sharoitlarning mavjud emasligi, resurs o‘qituvchilarning yetishmasligi va eng 

asosiysi aholining bu tizim haqida yetarli bilim va ma’lumotlarga ega emasligi bu 

tizimning rivojlanishiga to‘siq bo‘ldi. Inklyuziv ta’limni joriy qilish ham asosan 

shaharlarda tashkil qilinib chekka qishloqdagi alohida ta’lim olishga ehtiyoji bor 

bolalar ta’limdan chetda qolib ketmoqdalar chunki ota – onalar nogiron farzandini 

shahardagi maxsus muassasalarga qatnashlarini ta’minlashda qiyinchilikka duch 

kelmoqdalar. Ijtmoiy himoyga muhtoj bolalar uchun yurtimizda juda ko‘p shar- 

sharoitlar yaratilib berib kelinmoqda. Jumladan, ularning barcha qatori ta’lim olishlari 

uchun ularga qulay ta’lim tizimlari hyamda talim shakllari yaratilmoqda. Ijtmoiy 

himoyaga muhtoj bolalar uchun eng qulay ta’lim shakli bu- inklyuziv ta’lim shakli 

hisoblanadi. Bu ta’lim shakli barcha yordamga muhtoj bolalarga katta yordam 

bermoqda. 

Shuni ta’kidlash mumkinki, ta’lim sohasida yordamga muhtoj bolalarning tahsil 

olishlari hamisha jamiyatning diqqat markazida turgan dolzarb masala hisoblanib 

kelgan. Shu bois ham alohida yordamga myhtoj ta’limiga inklyuziv ta’lim tizimi joriy 

etilmoqda. Chunki, maxsus ehtiyojli bolalarni umumta’lim muassasalari tizimida 

o‘qitish ularning haq-huquqlarini ta’minlaydi, kelajakda o‘z hayot yo‘llarini belgilashda 

muhim omil bo‘lib xizmat qiladi. Mamlakatimizda amalga oshirilayotgan barcha 

islohotlar zamirida, eng avvalo, kelajak avlodning barkamol bo‘lib ulg‘ayishi, hech 

kimdan kam bo’lmay dunyo zabt etishga qodir farzandlar bo‘lib yetishishi muhimdir. 

Ayniqsa, yetim va nuqsonli bolalarning ijtimoiy himoyasi hamisha davlat va 

jamiyatning ustivor vazifasi hisoblangan. Maktab yoshidagi alohida yordamga muhtoj 

bolalar uchun barcha turdagi ixtisoslashtirilgan maktab-internatlar, jumladan, aqli zaif 

bolalar uchun maktabinternatlar, zaif eshituvchi bolalar uchun maktab-internatlar, 

harakat-tayanch a’o’zlarida nuqsoni bo‘lgan bolalar uchun, kar bolalar uchun, ko’zi ojiz 

bolalar, og‘ir nutq nuqsonli bolalar uchun, ruhiy rivojlanishi sust bolalar uchun 

maktab-internatlari; aqlan zaif bolalar uchun kuni uzaytirilgan maktablar faoliyat 

ko’rsatib kelmoqda. O‘rta umumiy ta’lim maktablarida bundau bolalar uchun sinflar 

ham tashkil etilgan. Boshlang’ich maktabda ruhiy rivojlanishi sust bolalar uchun 

tenglashtiruvchi sinflar,og’ir nutqiy nuqsonli bolalar uchun nutqiy,aqli zaif bolalar 

uchun yordamchi sinflar tashkil etilgan. Uzluksiz ta‘lim tizimida alohida yordamga 

muhtoj bolalar uchun mehnat maktablar, kasb-hunar kollejlarida alohida guruhlar 

faoliyat ko‘rsatmoqda. Yengil darajadagi nutqiy nuqsonli bolalar uchun o’rta 

umumta’lim maktablari qoshida logopedik punktlari faoliyat olib bormoqda. 

Xulosa qlib aytish mumkunki ijtmoiy himoyaga muhtoj bolalar uchun 

yurtimizda juda ko‘p islohotlar, yangiliklar hamda keng islohotlar mamalakatimiz 

prezidenti tomonlaridan amalga oshirib tatbiq etilmoqda. Bunday bolalar uchun 

maxsus ta’lim shakli ham yaratilib berilgan. Ijtmoiy himoyaga muhtoj bolalar uchun, 

ularning ta’lim-tarbiya olishlari uchun keng vazifalarni amalga oshirishmoqda. 

